
T 058 280 1000 (24 h)
Vossa assicuranza svizra.

Nus gratulain per ils gronds success.

Sponsoring – unser Beitrag zu Spitzenleistungen.

Entusiassem?
«Sche lavur solida 
porta fritgs.»

Sandro Viletta | Ski alpin     Dario Cologna | Passlung 

reclama

«En quater onns a Pyeongchang»
Ils da Trin han beneventau il biatlonist Serafin Wiestner

■ (anr/abc) El ha buca gudignau meda-
glias ed era per in diplom olimpic ha ei
buca tunschiu. Aunc buca. La popula-
ziun da Trin ha tuttina fatg in beinvegni
cordial e familiar a Serafin Wiestner. Il
biatlonist da 23 onns ei igl emprem convi-
schin ch’ei separticipaus zacu ad ina olim-
piada. Vischnaunca e Club da skis da Trin
ein loschs da sia prestaziun.Enquater onns
ella Corea dil sid vul el puspei representar
la Svizra e la Romontschia. Denton s’eta-
blescha il sport da biatlon pli e pli.

L’olimpiada a Sotschi ei stada duront il
fevrer el center da tuttas novitads mundia-
las. Ina tiara cul num «Romontschia» ei
stada zacontas gadas el center digl interess
medial. Dario Cologna, mo era tschels at-
lets e la staffetta svizra dils passlunghists,
han caschunau battacor sco aunc mai a
fans ed aspectaturs. El sport da biatlon ha
Selina Gasparin gudignau per l’emprema
gada ina medaglia per la Svizra. L’atleta da
S-chanf ha 29 onns, e, sco SerafinWiestner
manegia, «els megliers onns» per conton-
scher ina tala finamira. Ed il star dil biat-
lon, Ole Einar Björndalen, ha scret a Sot-
schi cun 40 onns historia sportiva. Serafin
Wiestner da Trin ha pia aunc peda da se-
perfecziunar. Empau loschs seigi el da far
part d’ina disciplina sportiva che ha evocau
enSvizra ina veritabla euforia, gi el.Tut che
ha mirau biatlon, tut che ha seschau fasci-
nar dalla cumbinaziun cuorsa liunga/sittar.

Separticipar ils 2018 cul frar Till
Per l’emprema gada ha la vischnaunca da
Trin saviu tarmetter in da ses habitonts a
giugs olimpics. Igl ei in atlet che seposi-
ziunescha e seprofilescha el sport da biat-

lon. Ed a Serafin Wiestner han ils da Trin
fatg l’jamna vargada in beinvegni scosau-
da. Era sch’el ha buca saviu turnar cun ina
medaglia entuorn culiez ein els loschs da
«lur» Serafin. Il chormischedau ha cantau,
in vischin ha sunau tiba ed il president
communal Stefan Cahenzli ha honurau il
sportist. En indiscuors cun l’anr lai lez sen-
tir ch’il beinvegni hagi commuentau ed
impressiunau fetg el. «Empau loschs sun-
del jeu schon ch’igl ei gartegiau dad ir
all’olimpiada» gi el e lai valer sias ambi-
ziuns: «Mia gronda finamira ei Pyeong-

chang».El ei aunc giuvens. «Jeu fagess buca
quei sport sch’jeu havess buca la finamira
‘olimpiada 2018’», gi el e tradescha el dis-
cuors in da ses siemis: «Miu frar Till ei el
cader C da Swiss Ski. Ei fuss in siemi d’a-
stgar ir en quater onns ensemen cun el ella
Corea dil sid». Sch’il sport da biatlon se-
sviluppa aschia vinavon savess quella fina-
mira forsa ir en vigur. Ils frarsWiestner da
Trin, ils frars Cologna daMüstair, las soras
Gasparin da S-chanf,Gino eMauro Cavie-
zel, Ursina e Christian Haller… fargliuns
paran da trer in l’auter el sport da presta-

ziun aulta. Quei han ins s’encurschiu sco
aunc mai ella delegaziun svizra a Sotschi.

La cuppa mundiala cuntinua
Serafin Wiestner ei turnaus suenter treis
jamnas cun ina massa impressiuns. El vitg
olimpic, denter ils atlets dallas disciplinas
nordicas, eis el sesentius fetg bein e la gron-
dezia da quei evenimentmundial po haver
motivau el supplementarmein. Gia la se-
lecziun da Swiss Ski era stada per el ina bia-
la surpresa. Quest unviern parta Serafin
per l’emprema gada ella cuppa mundiala
da biatlon. Cun ses collegas Hallenbarter,
Weger, Böckli e Joller ei igl atlet da Trin
separticipaus allas concurrenzas. Ella per-
secuziun ha el saviu representar persuls la
Svizra. Dil 14avel rang ella staffetta eis el
buca cuntents, ina rangaziun denter ils top
otg fuss stada sia finamira. Serafin Wiest-
ner ei ambizius.

Il giuven sportist romontsch senta ei
sco grond avantatg d’esser staus a Sotschi
senza squetsch dallas medias, e tuttina
semtgaus damussar la prestaziun. Smaccar
sil nuv e clamar giu lamedaglia fuss denton
memia sempel. Sco dapertut tier giugs de-
penda il success da biars facturs.

Gia in’jamna suenter il retuorn da Sot-
schi cuntinua il program da cuorsas dalla
cuppa mundiala. Quest’jamna parta il bi-
atlonist alla cuppa mundiala ella Slovenia,
suenter va l’equipa a Kontiolahti ella Finn-
landa ed ils 21 da mars ha il final liug ad
Oslo. Buca d’emblidar aunc il campiunadi
svizzer ad Ulrichen. Per Serafin Wiestner
va lu la pli impurtonta stagiun en sia car-
riera sportiva a fin. Ni ch’ella entscheiva
pér.

La vischnaunca ed
il Club da skis da
Trin han fatg a Se-
rafin Wiestner in
beinvegni cordial e
familiar. Il biatlo-
nist ei igl emprem
convischin ch’ei
separticipaus a
giugs olimpics.

Glion: Fundau la
Anna Catrina SA

■ (anr/hh) L’jamna passada ei la societad
acziunara Anna Catrina vegnida fundada.
La finamira dall’interpresa ei da dar veta al
marcau vegl da Glion. La figura centrala ei
Anna Catrina. Ella ei gia stada presenta igl
onn vargau ad entginas occurrenzas. Alla
radunonza da fundaziun la gievgia vargada
el restaurant Lukmanier a Glion ei Rino
Caduff vegnius tscharnius sco emprem
meinafatschenta. Andrin Perl presidiescha
il cussegl d’administraziun. A quel appar-
tegnan plinavon Rino Caduff, Glieci Ca-
menisch, Ruedi Mirer ed Armin Spescha.
Sco quei che la societad gest fundada com-
munichescha vegn Anna Catrina a star egl
avegnir el center dallas activitads ed at-
tracziuns el marcau vegl da Glion. La figu-
ra stat en stretg connex cun la historia dil
marcau. «Nus havein fundau ina societad
cun igl intent da saver concentrar las cum-
petenzas e las fermezias, per aschia saver
metter a disposiziun dapli resursas per las
activitads previdas», di il meinafatschenta
Rino Caduff. In emprem arranschament
ha giu liug igl october vargau. Lu ei vegniu
festivau il giubileum dil mir dil marcau.
Egl avegnir eis ei previu d’arranschar fia-
stas, spitachels dil temps medieval, fieras
historicas ed excursiuns atras igl emprem
marcau spel Rein. Cheutras duei il marcau
vegl obtener aunc dapli veta.

IlmeinafatschentaRinoCaduff (sen.) ense-
men cul president dil cussegl d’admini-
straziun Andrin Perl. MAD


